
				此页尚未校对
氣薰蒸，烹鉛煉汞，木母金公。二八會乎壬丙，一三煉乎甲庚。性命關鍵，顛倒之功，鸞車鳳輦，玉殿丹宮，種黍珠海底，起赤龍潭中，地雷震動，天雨滋生，龍潛虎伏，理爕寒溫，無中生有，理妙機深，六洞塵無，三台景明，萬神朝祖，一氣歸根。太乙元君，棲泥丸官，挈其子氣，攝靈光昇，震霹靂而不知，臨刀刃而不驚，吹之以無孔之笛，撫之以無絃之琴。嗟夫！心殺境則為仙，境殺心則為人。須未死學死，但逢生殺生。世人不悟，諭汝重重。若去其情識，而氣自得；守其虛靈，而神自明。神貪境則氣散，神歸室則氣融。氣透關節，如風行霧潤；氣循經絡，如海發雷鳴。真氣足而常飽，心氣爽而夢清。汗淚絕而有驗，金寶現而功成。噓呵乾汞，寒暑難侵，天花亂墜，瑞氣繽紛。守無為而氣自化，操無慮而功自成。止可心驗，勿令眼徵。若視之以眼目，是境染於魔侵。心不主靜，無以固道；氣不行運，無以存真。臨動不知其動者，超乎動；處靜不知其靜者，出乎靜。虛極則明，明極則瑩，虛明則忘，粉碎虛空。」復說偈曰：動則動神氣，靜則靜心意。六腑氣和融，三尸焉敢滯。忘全兩不生，調息於真慧。保爾精氣榮，方可將神寓。日用動靜中，皆為神所累。動靜兩忘機，煉神常住世。隨物溺漂沈，神由境拋棄。爾不養精氣，何得神棲住。煉氣與煉精，炁與神常馭。炁聚形可存，神散形徒廢。欲識保神方，勿將精氣暌〈音悸〉。思之復思之，莫墮幽冥趣。仙師說七品畢，時有白鶴鳴空，金光遶室。其經命眾秘之。「待吾諸會中，以經驗合，方可授受，經完刊刻，留化群生。若人施印百千萬本，布留宇宙，闡揚吾教，吾必復奏上帝，名列仙宮。若人毀吾經典，罪刑黑籍，永墮三途。吾體天宣化，救度群盲，正魔演道，蒙勅馬關二帥，檢察經功。信心參悟，必證仙階，自當引度；褻神謗典，天神密察，罪紀難蠲。爾等匱藏，待大闡吾教之人，汝等勿憚遠近，聽

